
Дунѐнинг қайси бир нуқтасини кузатманг, ҳар бир нуқтасида истиқомат 

қилаѐтган инсонларнинг энг асосий кўзлаган мақсади бу ўзлари ва ѐн 

атрофдаги яқинларини турмуш тарзини яхшилашга қаратаѐтганлигига 

гувоҳи бўласиз. Ривожланган давлатларга эътибор берадиган бўлсак, йилдан 

йилга барча соҳаларда катта ўзгаришлар, янги ғоялар билан дунѐга янада 

танилмоқда. Энди ривожланиб келаѐтган давлатлар эса ривожланган 

давлатлардан ўрнак олиб, ўз халқини яхши яшашлари учун яшаш турмуш 

тарзини ўзгартиришга харакат қилмоқда. Мисол қилиб, Саувдия 

Арабистонининг ярим аср олдинги ҳаѐти билан ҳозирги ҳаѐтини 

солиштирсак, ярим аср ичида жуда катта ўзгаришларни кўришимиз мумкин 

бўлади. Биз ҳам илм-фан, техника, ишлаб чиқариш ва бошқа барча соҳаларда  

катта ўзгаришларни амалга оширилмоқдамиз деб бемалол айта оламиз. 

Айниқса, озирги кунда қурилиш соҳасида замонавий бино ва иншоотларни 

қурилиши жуда жадал амалга оширилмоқда. Бундай бино ва иншоотларни 

қад рослаши шаҳар ва туманларимизнинг чиройига чирой, юртимизнинг 

кўркига кўрк, халқимизнинг қувончига қувонч қўшмоқда.  Электротехника 

соҳасини олайлик, жуда кўп соҳаларда электр энергия ѐрдамида ишлайдиган 

техника жиҳозлари мавжуд бўлиб, уларни ишлаш муддати етиб келганда  

янги замонавий турларига алмаштиришга тўғри келади. Янги жиҳозларнинг 

ихчамлиги, тезкорлиги, сифати ва бошқа хусусиятлари ўрганилади, сўнгра 

ҳар бир соҳа эгалари ўзларига қулайлик яратиш мақсадида барча 

жиҳозларини янгилайди. Бундай ҳаракатларнинг барчаси инсонларни яхши 

ҳаѐт кечиришлари, иш жараѐнларини енгиллаштириш ҳамда бошқа 

қулайликлар яратишга ҳизмат қилади. Лекин, ҳар бир соҳанинг ютуқлари 

бўлгани каби камчиликлари ҳам учраб туради, бу камчиликлар иш 

жараѐнида салбий таъсир этса уни бартараф этишга тўғри келади. Ҳато ва 

камчиликларни баъзиларини бартараф этиб бўлмасада жуда кўплаб 

соҳаларда юзага келадиган камчиликларни бартараф этиш имконияти катта. 

Инсоният томонидан бажарилаѐтган ишлар натижасида пайдо бўладиган 

ҳато ва камчиликларни бартараф этиш мумкин, аммо табиий шароитда 

пайдо бўладиган камчиликларни ўзгартиришни имкони камроқ бўлади. 

Улардан фақат ва фақат чеклаб ўтиш орқали ѐки муаммони бошқа йўл билан 

ҳал этиш орқали енгиб ўтишга тўғри келади. Кўп инсонлар камчиликларга 

қарши имкон топа олса, баъзи инсонлар эса имкон топа олмаслиги мумкин, 

бундай инсонлар – ѐш болалар, кексалар ҳамда ногиронлар ҳисобланади, 

уларга шароит яратиб бериш бошқа инсонларнинг зиммасига тушади. 

Бугунги кунда кексаси бор оилаларга, ѐш болали олаларга ҳамда 

ногиронлиги бор оилаларга давлат томонидан катта эътибор қаратилган 

бўлиб, уларнинг яшаш турмуш тарзида вужудга келадиган ҳар қандай 

камчиликларни ҳамда муаммоларни бартараф этишга қаратилган. 

Президентимиз Ш.Мирзиѐев томонидан қабул қилинган ―Кексалар ва 

ногиронлиги бўлган шахсларни манзилли ижтимоий ҳимоя қилиш ва қўллаб-

қувватлашни янада кучайтириш чора-тадбирлари тўғрисида‖ги 2015 йил 10-

августда 237-сонли қарори, ―Ногиронлиги бўлган шахсларни ҳар томонлама 

қўллаб-қувватлаш, уларнинг бандлигига кўмаклашиш ҳамда ижтимоий 

фаоллигини янада оширишга оид қўшимча чора-тадбирлар тўғрисида‖ги 

2021 йил 21-декабрдаги ПҚ-57-сонли қарорлари ва шу каби бошқа  қарорлар 

ногиронларга бўлган эътибордан далолат беради. 

Қурилиш соҳасида ҳам инсонларнинг ҳаѐти ва эҳтиѐжини яхшилаш 

мақсадида вужудга келадиган қийинчиликларни юзага келмаслиги учун 

барча чаро ва тадбирларни амалга оширилади. Жамоат ѐки фуқаро биноси 

бўладими, турар-жой биноси бўладими инсонларни эркин ва хотиржам 

яшашлари, ҳаракат қилишлари учун биноларда барча шароитлар яратилади. 

Кўп қаватли биноларда кексалар ҳамда ѐш болалар(шу жумладан, хомиладор 

аѐллар ҳам)ни ҳаракати учун зинапояларни қадами белгиланган меъѐрида 

бўлиши, уч қаватдан юқори бўлганда лифтларни кўзда тутиш, йўлакларда 

ѐки ҳар бир қаватда махсус дам олиш жойларини яратиш каби шароитлар 

яратилади. Ногиронлиги бор оилалар учун бинонинг пастки қаватида 

керакли бўлган шароитлар яратиш(турар-жой биноси бўлса биринчи 

қаватдан хонадонлар ажратиш), юқори қаватга кўтарилиши учун лифтлар 

ѐки махсус экскалаторлар, ногиронларнинг ўзлари учун махсус алоҳида 

хожатхона ва душхоналар, йўлакларнинг меъѐрида бўлиши, бинога кириш 

қисмида ногиронлар учун махсус пандусларни мавжудлиги каби бир қанча 

имкониятлар кўзда тутилади. Агарда бундай имкониятлар биноларда 

мавжуд бўлмаса, ушбу бинони қайта таъмирлаш жараѐнида албатда амалга 

оширилади, кексалар, балалар ҳамда ногиронлар учун керакли барча 

шароитлар яратилади. Яратилаѐтган бундай шароитларни ҳаммасини ҳам 

тўғри бажарилган деб айта олмаймиз, баъзи ҳолларда ногиронлар, кексалар 

ва болалар учун яратилаѐтган имкониятларда кичик ҳатоликлар юзага 

келади, баъзи ҳолларда эса уларга нисбатан чекловлар пайдо бўлмоқда. Бу 

ҳато ва камчиликларни ҳамда чекловларни ногиронлар учун қилинган 

пандусларда кўриб ўтайлик. 

ПАНДУС (французча. pante douce — нишаб, қиялик) — бинонинг эшиги 

ѐки дарвозасидан кириладиган нишаб майдонча ҳисобланади, баъзан 

зинапоя вазифасини ҳам ўтайди. Пандусларни лойиҳалашда ѐки қуришда 

унга тегишли бўлган катталикларга эътибор бериш керак, яъни 

пандусларнинг эни 0,9-1,0 метрдан кам бўлмаслиги, қайрилиш майдони 

1,8х1,5 метрни ташкил этилиши, юқори эгилиш бурчаги 40-50%, буралиш 

узунлиги 0,9 метрдан 1,8 метргача, пандус узунлиги 6 метрдан ортмаслиги, 

3,5-4 мергача пандус қиялиги 9-10% гача, 4-6 метр оралиқда пандус қиялиги 6-

8% бўлиши, туткичларни баландлиги 0,7 ва 0,9 метрда(мактабгача ѐшдаги 

болалар учун 0,5 метрда)  ва узунлиги пандус узунлигидан ошиб туриши, энг 

асосийси пандуснинг юқори сиртини сирпанишга қарши чоралар 

кўрилганлиги катта аҳамиятга эгадир. 

Пандусларни лойиҳалашда ѐки 

қурилишда талаб этилаѐтган барча 

ўлчамларни нотўғри олинса албатда ҳато 

ва камчиликларга юзага келади. Ҳозирги 

кунда пандусларда энг кўп йўл 

қўйилаѐтган ҳатоликларни санаб ўтсак: - 

пандусларнинг энига кичиклиги; 

узунлигига нисбатан қиялигини нотўғри 
1-расм.  

олинганлиги; қайрилиш ѐки тўхташ майдонининг йўқлиги; туткичларни 

баландлиги меъѐрида эмаслиги ва талаб этилган баландликларда бошқа 

материаллардан фойдаланганлиги; туткични пандуснинг фақат бир 

томонига ўрнатилганлиги; пандус сирти сирпанчиқ материаллардан 

терилганлиги; ногиронлар учун пандуснинг чиқиш жойи қулай бўлмаслиги 

кабилар(1-расм). 

Юқорида санаб ўтилган ҳатоларни жуда кўплаб биноларда 

учратишимиз мумкин, уларга асосий сабаб мутахассисларда пандус бўйича 

маълумотларга эга эмаслиги ѐки қурувчларни шу қарорга келганлигидан 

далолат беради. Агар пандусларда ҳатоларга йўл қўйилган бўлса, уни бузиб 

қайтадан қуриш имкони бор, 1-расмда келтирилган пандус ҳам худди 

шундай пандуслардан биридир. 

Биз санаб ўтган камчиликларни 

қурилиш пайтида содир этилса, уни 

таъмирлашни имкони бор эканлигини 

кўриб ўтдик. Баъзи пандуслар  ундан 

мустасно, яъни пандус учун майдон 

етарли бўлмаса, у ҳолда мажбурий 

равишда қурилган бўлади(2-расм). Бундай 

ҳолатда қурилган пандуслар 

ногиронларнинг ҳаракатларини 

чеклайди, хатто ногиронлар пандусдан умуман фойдалана олмаслиги ҳам 

мумкин. 

Биноларда талаб этилган пандусларнинг майдонлари етарлича бўлмаса, 

ўша майдонга мос келадиган бўйлама кўтаргичлар (вертикальный 

подъемник) ўрнатилган мақул. Ҳозирги кунда турли хил кўринишда ва 

турли хил ўлчамдаги бўйлама кўтаргичлар мавжуд бўлиб, кўп ҳолларда 

пандус вазифасини бажармоқда. Бу 

бўйлама кўтаргичлар махсус 

мосламаларга эга бўлиб, ногирон руҳий 

касал бўлмаса уни бемалол бир ўзи 

бошқара олади. Ногиронлар учун 

бўйлама PTU-1B маркали кўтаргич жуда 

кенг тарқалган бўлиб(3-расм), унинг 

хусусиятлари қуйидагилардан иборатдир: 

 кўтарилиш баландлиги 2 метргача; 

 юк кўтариш қобилияти 250 кг гача; 

 юмшоқ бошлаш ва тўхтатиш; 

 тезлиги тахминан 5 м/мин. 

2-расм.  

Бундай турдаги бўйлама кўтаргичлар юқори ва пастки текисликларга 

мос ва тўсиқ билан ўралган бўлади. Унда иккита бошқарув панели мавжуд: 

 босиш тугмаси; 

 масовафий. 

Бино ҳудудларида ногиронлар учун 

пандуслар ѐки лифтлар билан жиҳозлаш 

орқали бинолар ва иншоотларни 

ҳаракатчанлиги чекланган одамлар учун 

қулай қилиш имконини беради.  Ногиронлар 

учун стационар пандуслар кўп қиррали ва 

ишлатиш учун қулай дизайндир, бу турдаги 

пандуслар ҳам аравачалар, ҳам ногиронлар 

аравачалари учун мосдир. Бўйлама 

кўтаргичлар биринчи навбатда 

фойдаланувчилар учун мўлжалланган бўлиб, 

бинога келган ногиронларни кўтарилиб 

тушиши учун энг катта ѐрдамчи вазифасини 

бажаради. Ҳар томони ўралган бўйлама 

кўтаргичларни давлат муассасаларида ва ҳатто оддий турар-жой биноларида 

ҳам қўлланилади. 

Яна бир бўйлама ПВт-1ПУ2 маркали кўтаргични ҳам кўриб ўтсак, бу 

кўтаргич ҳам юқоридаги кўтаргичга ўхшаб вазифалари ўхшашдир(4-расм).  

Очиқ ва ички майдонларда жойлаштирилади, юк кўтариш қобилияти 250 кг 

дан катта бўлмаган, хизматчининг ѐрдами билан ишлайди. Ушбу мослама 220 

В кучланиш билан ишлайди, бу турдаги автоматик кўтаргичларнинг барча 

моделларида бундай қувват манбаи маждуд. Ушбу моделнинг ҳам максимал 

кўтарилиш баландлиги 2 метргача, кўтарилиш тезлиги 8-9 м/мин, двигател 

тури электр канатли тортувчи, иш ҳарорати оралиғи -35°С дан +50°С гача. 

Бундай қурилмалар нафақат ногиронларга, балким таянч-ҳаракат 

тизими билан боғлиқ муаммолари бўлган кекса одамларга ҳамда аравачали 

оналарга ҳам ҳизмат қилади. Биноларнинг кириш қисми нисбатан баланд 

бўлса, пандуслар ўрнига ушбу бўйлама кўтаргичлардан фойдаланилса кекса 

инсонларни, болали аѐлларни ва ногиронларни оғирини енгиллаштирган 

бўламиз. Яна бир жиҳати, майдони кўп бўлган пандусларнинг қиш 

мавсумида сиртини музлаб колиши ва ѐмон оқибатларга олиб келишини 

эслатиб ўтамиз. 

 

 

 

3-расм.  

4-расм.  

